NA GRANXA

GANADERIA BOURIO. CASTROPOL (ASTURIAS)

En Vaca.tv

Remuda xeracional, tecnoloxia e benestar animal

A Ganaderia Bourio encarna un dos modelos de granxas leiteiras do futuro: unha empresa familiar dirixida
por un gandeiro novo que soubo conservar a tradicion coa implementacion das ultimas tecnoloxias, como a
robotizacion do muxido ou a xestién de datos, para lograr un maior benestar animal e unha producién mais

eficiente.

Localizacion: Castropol (Asturias)

Propietarios: Javier Fernandez, Ludi
Fernandez e David Ferndndez

N.° total de animais: 210
Vacas en muxidura: 120

Media de producién: 38,5 I/vaca/dia

Porcentaxe de graxa: 4,00 %
Porcentaxe de proteina: 3,50 %
RCS: 190.000 cél./ml

Venda do leite: Campoastur
Prezo do leite: 0,47 €/|

usto na fronteira entre Galicia
* e Asturias, ddas rexiéns gan-
deiras por excelencia e moi
dedicadas ao vacin de leite, con-
cretamente no concello asturiano de
Castropol, & beira do mar Cantabri-
co, atépase a Ganaderia Bourio, un
negocio familiar con anos de traxec-
toria e crecemento que a dia de hoxe
dirixe David Ferndndez, xunto aos
seus pais Javier e Ludi.

Ao chegar, apreciamos o coidado
das novas instalaciéns da granxa e
recibenos o mozo gandeiro, que, con
tan s6 27 anos, leva xa ao mando
do rabafio uns seis anos. “Eu tiven
claro desde sempre que a min me
gustaban as vacas e que me queria
quedar aqui”, aclara. Cursou o Ciclo

Superior de Ganderia e Asistencia en
Sanidade Animal no Centro de Pro-
mocién Rural-EFA Fonteboa, de Co-
ristanco (A Corufa) e, tras finalizar
estes estudos, incorporouse 4 gande-
ria en 2019.

Naquel momento, a nave actual xa
estaba construida desde o 2002 e o
que fixeron coa stia incorporacion
foi a zona de almacén, a de secas e
preparto e a instalacién dos robots
de muxido.

A historia da granxa remoéntase
aos anos 60, cando os avds de Da-
vid comezaron cunha soa vaca para
autoconsumo. Co tempo, a venda
de leite foi gafiando protagonismo e
nos anos 80 o seu pai decidiu pro-
fesionalizar a explotacién. “El xa



» “EU TIVEN CLARO DESDE SEMPRE QUE A MIN
ME GUSTABAN AS VACAS E QUE ME QUERIA
QUEDAR AQUI"

Vista aérea da ganderia

comezou a mercar vacas tras un baleiro sanitario
e levantou unha primeira nave para 40 cubiculos”,
lembra David. Pasados uns anos, levou a cabo unha
ampliacion para 70 animais e a tltima mellora foi a
do 2002, para deixala tal e como é hoxe en dia.

0S SEGREDOS PARA O CONFORT DAS SUAS VACAS

Actualmente, a ganderia conta con 210 animais, dos
cales 140 son vacas nais e 120 estdn en lactacion.
“A cifra de produciéon media estd en 38,5 litros por
vaca e dia, cunhas calidades dun 4 % de graxa e un
3,50 % de proteina”, explica David, que traballa con
datos en tempo real grazas ao sistema informatiza-
do dos robots e aos colares de monitorizacion.

Na nave principal, divide o rabafio en dias par-
tes. Dun lado, descansan as vacas secas e o pre-
parto en cama quente con serraduras e, do outro,
estdn as vacas en lactacién con acceso a 120 cubi-
culos con camas de carbonato e serraduras.

“Decidimos apostar pola cama quente porque
cremos que & hora do parto as vacas estan moito
mais tranquilas e con menos estrés; pola contra,
as camas das produtoras achegan doutra maneira
maior limpeza e comodidade”, diferencia David.

Por unha parte, reenchen a cama quente cada
dous meses e co transito dos animais vaise mestu-
rando soa e facendo un colchén groso e seco; por
outra, encaman os cubiculos cada 15 dias e limpa-
nos a diario. »

NA GRANXA

» "“QUERIAMOS CONSEGUIR
UN TERCEIRO MUXIDO E, EN
CONSECUENCIA, AUMENTAR A
PRODUCION”

As produtoras atépanse cos bebe-
doiros salpicados polos corredores
para favorecer asi a circulacion dos
animais cara aos robots de muxido e
a limpeza é automaética, con arroba-
deiras de cable, que pasan cada catro
horas. O esterco dirixese a unha fosa
Unica e cuberta de 1.200.000 litros de
capacidade.

Para un maior benestar animal, ins-
talaron tres cepillos rascadores, “que
as manteiien moi limpas, ademais de
rascalas”, e un sistema de ventilado-
res para darlle solucién ao estrés por
calor que sufrian no veran. “Estamos
moi preto da costa e, ainda que aqui
os verans non son demasiado caloro-
sos, si que sufrimos moito a humida-
de”, recofiece o asturiano. Tanto é asi
que vian os animais bastante fatiga-
dos e as cifras de producion e de fer-
tilidade resentianse bastante. “Tras
a sda instalacién, notamos moito o
confort e eses problemas desaparece-
ron”, destaca David.

O cow confort é un dos puntos prin-
cipais que definen 4 Ganaderia Bou-
rio, xunto & boa xenética e 4 alimen-
tacion de calidade.

Precisamente, pensando no be-
nestar das sdas vacas deron o paso
ao muxido robotizado. “Queriamos
conseguir un terceiro muxido e, en

As vacas méxense unha media de 2,9 veces ao dia

Apostaron pola cama quente porque cren que & hora do parto as vacas estin moito mais tranquilas e con
menos estrés

0 carbonato e as serraduras para as produtoras achegan mdis limpeza e comodidade

consecuencia, aumentar a produ-
cion”, explica.

Antes traballaban cunha sala de
muxido antiga, con medidores vo-
lumétricos e 20 puntos de muxido,
pero en febreiro de 2022 comezaron
a muxir con dous robots. “O robot
permitenos mais flexibilidade, mellor
manexo e un terceiro muxido que re-
percute directamente na producion e
na saude do ubre”, detalla David.

As vacas moxense unha media de
2,9 veces ao dia, o que lles permi-
te “estar menos tempo con leite no
ubre”. Ademais, o rexistro exhaustivo
de datos sobre os animais achégalles
un maior control da sta actividade e
dos celos, sobre todo cando non estan
na granxa, son capaces de anticipar-
se a moitos problemas e de detectar
celos que non verian.

RECRiA EXTERNALIZADA E CONTROL
REPRODUTIVO

Para optimizar o espazo e os re-
cursos, externalizaron a recria hai
moitos anos, “desde que comezou a
traballar o Rancho Las Nieves”. Aos
15 dias de vida, as xatas marchan de

Castropol a Zaragoza e volven uns
dous meses antes do parto. “Non
temos espazo suficiente, base terri-
torial nin man de obra extra para
facelo noés. Externalizar é mais co-
modo, garantenos un bo manexo e
ofrécenos unha solucién a esa pro-
blemética”, detalla David.

Cando nace un novo xato man-
téfieno 15 dias nun box individual.
Subministranlle calostro da nai os
tres primeiros dias e, despois, ali-
méntano con leite composto.

En canto & reproducion, estan a
conseguir unha media de 1,2 inse-
minaciéns por prefiez en xovencas
e de 1,9 en vacas, cun intervalo en-
tre partos moi controlado de 365
dias: “Usamos os colares para a de-
teccion de celos, ainda que tamén
botamos man da sincronizacion
cando fai falta”.

As xovencas estan a ser insemina-
das aos 13 meses de media, “depen-
dendo da sta condiciéon corporal” e
estdn a lograr unha media de 22,9
meses ao primeiro parto. A media de
namero de partos do rabafio é de 2,5
por vaca. »

XENETICA ADAPTADA A0S ROBOTS

O progreso xenético en Ganaderia
Bourio foi sempre un factor funda-
mental para conseguir, como di Da-
vid, “animais sans, fortes e cada vez
madis lonxevos”, sen perder nunca de
vista as altas producions, tanto en li-
tros de leite como en calidades, nin a
morfoloxia.

A todo iso, desde que robotizaron
o muxido, engadiron varios criterios
mais, que lles permiten ser mais efi-
cientes e optimizar mellor o seu raba-
fio e os seus rendementos. “Pofiemos
moita énfase —indica— en ter animais
con bos ubres, velocidade de muxido
e morfoloxia adaptada ao robot”.

Entre sementais xenémicos e pro-
bados non fan apenas diferenza,
mdis ben fixanse en se cumpren
cos trazos que buscan. Se un touro
concreto lles funciona ben e segue
estando dispofiible, non o descartan
por ser probado.

Usan seme sexado para a primeira
inseminacion de todas as xovencas,
convencional para o segundo intento
e cruzamento con carne a partir da
terceira inseminacion. Nas vacas po-
fien convencional as tres primeiras
veces e, se non hai prefez, repiten
con carne. “Para o cruzamento decan-
tdmonos por azul belga, porque sae
mais econémico, ou angus, porque
achega bastante fertilidade”, afirma.

Todos os cruzamentos e os xatos
véndense e o resto da recria queda
na ganderia, porque “estamos des-
cartando aqueles animais que se
adaptan peor ao muxido robotizado
e, no proceso desa limpeza, absorbe-
mos toda a nosa recria”.

A dia de hoxe, tefien unha media
morfoléxica de 80,2 puntos.

BASE TERRITORIAL E ALIMENTACION KMO
Ganaderia Bourio xestiona unhas 60
hectareas de terreo arredor da nave,
o que lles permite obter as sias pro-
pias forraxes con custos minimos e
grandes rendementos. Destinan un-
has 40 ha 4 rotacién de cultivos de
millo e mesturas de cereais, avea e
leguminosas ou raigras.

0 seu costume fora desde sempre o
cultivo de raigras, porque “faciamos
un corte e ddbanos grandes canti-
dades de alimento”, pero as esixen-
cias da Politica Agraria Comun fixé-
ronlles dar o paso 4 alternancia con
cultivos de cereais mesturados con
leguminosas e avea. “Probamos un

Xestionan unhas 60 hectareas de terreo

» "BUSCAMOS SEMPRE ANIMAIS
SANS, FORTES E CADA VEZ
MAIS LONXEVOS, SEN PERDER
NUNCA DE VISTA AS ALTAS
PRODUCIONS”

ano e comprobamos que podiamos
conseguir altas produciéns con im-
portantes calidades e decidimos re-
servar mais terreo para mellorar as
nosas racions”, aclara David, quen
confirma que contintian facendo un
s6 corte para o raigras e para este
tipo de mestura, cultivos que ensi-
lan en conxunto.

Para o millo tefien que xogar moi-
to coa altitude das suas fincas: “Nas
zonas de menor altitude estamos se-
mentando un ciclo 500 e nas mais al-
tas, un 400 un pouco longo, para asi
poder recollelo nos mesmos dias”.

Grazas a esta estratexia, logran
uns rendementos medios de 50 tone-
ladas por hectarea en millo e 25 t/ha
en herba. Ademais, aproveitan o xu-

As esixencias da PAC fixéronlles dar o paso &
alternancia con cultivos de cereais mesturados con

leguminosas e avea

rro como fertilizante, o que lles per-
mite baleirar as fosas e pechar o ci-
clo sen necesidade doutras xestions.
Segundo David, “botamos xurro nas
fincas cando se vai sementar o millo
ou a herba e, no inverno, facemos
outra pasada a maiores para redu-
cir a cantidade de quimicos”.

Para as tarefas das campaias,
botan man de empresas externas,
eles mesmos s6 tefien a maquinaria
béasica para os labores diarios da
granxa. »

Externalizaron a recria por non ter espazo suficiente e necesitar mais man de obra

JOSE ANTONIO GONZALEZ
Asesor de Nutricion en Ganaderia Bourio

Desde cando traballa nesta ganderia?

0 Departamento de Alimentacion de CLUN leva
traballando con Ganaderia Bourio desde 2010.
Antes, xestionabao o meu compaiieiro Angel
Miranda e, cando el deixou de facer os labores
de alimentacién, comecei eu a traballar con
Javier e con David, no ano 2020.

En que consiste o seu asesoramento?
Temos pautadas visitas cunha periodicidade
mensual, nas cales revisamos e analizamos os
datos, sacamos mostras de frontes e de unifeed
e realizamos un repaso visual dos animais:
condicién corporal, satde podal... Adoitamos
fixarnos moito tamén no enchido ruminal das
Vacas secas.

Que raciéns estdn a administrar?

Na racién de lactacion estamos cunha base
forraxeira grande, utilizando na stia maior parte
o silo de millo. En funcién da analitica traballa-
mos cunha marxe de entre 28 e 32 quilos de
silo de millo. Despois, como segundo ingre-
diente utilizamos o silo de herba, arredor de 8
ou 12 quilos e, por Gltimo, o concentrado, entre
7,5 e 8 quilos. Puntualmente, cando se da un
ano de seca e de baixa producion ou a calidade
do silo de herba non acompaia, recorremos a
utilizar algo de alfalfa, entre un e dous quilos.

74 | Vaca Pinta n.° 52| 05.2025

"ESTAMOS CENTRANDONOS EN AUMENTAR A PRODUCION POR
HECTAREA E MELLORAR O VALOR NUTRITIVO DAS FORRAXES,
PONENDO O PUNTO DE MIRA NA SUA DIXESTIBILIDADE”

Na racién de secas e xovencas preparto, evitamos
utilizar o silo de herba e utilizamos unha canti-
dade aproximada de 12 quilos de silo de millo, 6
quilos de palla de cebada e arredor de 3,5 kg de
concentrado especifico de vacas secas.

Son forraxes propias da explotacion, porque
conseguen moi boa calidade e en cantidade.

Como foi a adaptacidn ao robot? Que estra-
texias seguiron?

Aqui empezouse dun xeito un pouco diferente
a0 das demais granxas, porque xusto coincidiu o
arranque e o periodo de adestramento no Nadal,
e Javier e David non querian comezara muxir
cos robots xusto nesas datas. Entén, o periodo de
adestramento durou mais do normal. Estiveron
arredor dun mes ou mes e medio comendo s6
penso, o que fixo que, cando comezaron, as vacas
asistisen moi facilmente ao robot.

Usamos curvas de alimentacién diferentes en
primiparas e en adultas. Temos unha primeira
curva que traballa cunha cantidade fixa en fun-
cion dos dias en leite e, no momento en que os
animais alcanzan o pico, damos penso en funcion
da producion.

Estan intentando mellorar algtin aspecto?
Estamos centrados en dous asuntos: aumentar
a producion por hectdrea e mellorar o valor
nutritivo das forraxes, pofiendo o foco na stia
dixestibilidade.

Que importancia ten a calidade das forraxes?
Como dicia, por unha banda, estamos inten-
tando maximizar a producién por hectarea,
para ter un menor custo de forraxe na racion,
por quilo ou por tonelada; por outra, mellorar
a dixestibilidade e o valor nutricional vainos
proporcionar unha maior produtividade nos
animais. Polo tanto, todo iso achegara un
menor custo de producién por litro.

Por que cre necesario este tipo de asesora-
mento? Como pode mellorar a rendibilidade?
En definitiva, maximizar a producién, mellorar
a dixestibilidade, aumentar a producién por
hectdrea e centramnos tamén no manexo para
ter unha maior producién vitalicia facilitara
conseguir un maior beneficio e unha maior
marxe. Ao final, as ganderias son empresas e 0
que buscamos é rendibilidade. »

Venden o leite a Campoastur e estan cobrando de base 47 céntimos por litro

» "AINDA QUE AGORA ESTAMOS NUN MOMENTO DE PREZOS BASTANTE ESTABLE E COMODO PARA
NOS, TEMOS QUE ESTAR PENDENTES DO QUE POIDA VIR"

A base da alimentacién das vacas
produtoras de Bourio é unha racién
unifeed que mestura forraxes e con-
centrado, e que se complementa co
penso subministrado no robot. No
momento da nosa visita, esta raciéon
estaba composta por 30 kg de silo de
millo, 12 kg de silo de herba e 8 kg
de concentrado. A media de penso
proporcionado nas entradas ao ro-
bot era de 4 kg diarios.

Pola suda parte, as vacas secas co-
men outra preparaciéon con 12 kg de
silo de millo, 6 kg de palla e 3 kg de
penso.

Ambas as raciéns son elaboradas
polo carro da cooperativa CLUN, &
que pertencen. A de producion reali-
zase e repartese todos os dias e a das
secas, cada dous.

Ademais de ser socios de CLUN,
tamén o son da cooperativa asturia-
na Campoastur, & que venden toda
a stia producién. “Agora mesmo nos
estan pagando 47 céntimos por litro
madis as primas por calidades e por
producién”, indica David.

Campoastur é un primeiro com-
prador que vende a outras empre-
sas, como Lactiber, en Ledn, e a va-
rias queixerias asturianas.

“Ainda que agora estamos nun
momento de prezos bastante estable
e comodo para nds, temos que estar
pendentes do que poida vir”, alerta o
gandeiro. “E certo que cada dia pe-
chan madis explotaciéns, pero eu creo
que este é un sector con futuro a lon-
go prazo”.

0 obxectivo de David agora non é medrar mais, senén consolidar o que teiien

COS PES NATERRA

A pesar do crecemento e da moder-
nizacion, David non planea ampliar
a curto prazo. “O noso obxectivo ago-
ra non é medrar mais, sen6n conso-
lidar o que temos, mellorar o mane-
X0, 0 benestar animal, e manter a
rendibilidade e vivir con calidade de
vida. Medrar por medrar —engade—
non sempre é a mellor opciéon”.

O que si ten en mente son dous
posibles cambios: os equipos de
frio, “porque os que temos se estan
a quedar pequenos”, e os cubiculos
flexibles, “para seguir premiando o
confort dos nosos animais”.

A de gandeiro é unha profesion
que lle gustou a David desde sem-
pre, polo que ver que o traballo ben
feito da resultados motivao a con-
fiar nun futuro con grandes éxitos.

Asi, Ganaderia Bourio é o reflexo
dunha nova xeracién de gandeiros
novos, formados e comprometidos,
que apostan por un modelo produti-
vo eficiente, responsable e sostible. B



Sistemas de refrigeraci
irrigacion

Nuestros sistemas de refrigeracion
combinan los ventiladores y las duchas
(micro-irrigacion) con el fin de conseguir
bajar la temperatura corporal de los
animales.

Se trata de un sistema efectivo que esta
basado en un método cientifico
desarrollado hace mas de 15 afios que
garantiza reducir el estrés térmico que
sufren los animales.

Gracias al mojado y posterior secado por
ventilacion forzada del lomo de la vaca,
maximizamos el efecto de
enfriamiento.

EL OBJETIVO ES ACTUAR SOBRE LOS
ANIMALES, NO SOBRE EL ESTABLO Y EL
AMBIENTE

aQUfE BENEFICIOS OBTENEMOS?

& Mejora el BIENESTAR ANIMAL y
la PRODUCCION

@ La ingesta se mantiene constante

« Se mantiene constante la calidad
de la leche

@ Se minimiza las perdidas de fertilidad

on: ventilacién + micro-

ESCRIBENOS

(QUIERES QUE ANALICEMOS TU POR

CASO?

Ganaderia Bourio

Castropol (Asturias)

PRODUCION

Animais en total: 210
Vacas en muxidura: 120
L/vaca/dia: 38,5

Graxa: 4,00 %
Proteina: 3,50 %

(&

INSTALACIONS

Muxido: 2 robots

Media de nimero de muxidos: 2,9

Camas de produtoras: carbonato e serraduras

Camas de secas e proximas ao parto: cama quente

Fosas: unha cuberta
Capacidade: 1.200.000 litros

REPRODUCION E XENETICA

Recria externalizada: Rancho Las Nieves

Media de idade na 1.2 inseminacién: 13 meses

Media de inseminaciéns por prefiez: 1,2 en
xovencas e 1,9 en vacas

Media de nimero de partos: 2,5

Parametros con prioridade: producién,
saude, ubres e velocidade de
muxido

CULTIVOS E ALIMENTACION

60 ha
Tres cultivos:

- Millo

- Raigras

- Mestura de cereais, avea e leguminosas
Raciéns:

- Vacas de producion: 30 kg de silo de millo,
12 kg de silo de herba e 8 kg de concentrado.
O robot proporciénalles a maiores unha media
de 4 kg de penso

- Vacas secas: 12 kg de silo de millo, 6 kg de
palla e 3 kg de concentrado

VENDA DO LEITE
Campoastur
Prezo do leite: 0,47 cts./|

mais primas por calidades
e producién

